  За 35 кіламетраў ад раённага цэнтра  і  за 7 кіламетраў ад мяжы са Шчучынскім раёнам, а дакладней, у Ходараўскім сельскім савеце знаходзяцца  вёсачкі з цудоўнай назвай Канюшаны.
                               Мой край беларускі,
                               Край росных лугоў,
                               Край песень, легенд і паданняў,
Гаючых крыніц і святых ручаёў,
Край продкаў маіх легендарных!
Гэтая вёска размясцілася з правага боку ад дарогі. Таму, калі мы з вамі паглядзім на яе з дарогі пад час заходу сонца, то здаецца, што вёска патанае ў сонечных промнях.

 Як і кожны населены пункт, гэтая вёска мае сваю гісторыю, можа, не такую багатую,  але і тут ёсць пра што ўспомніць і ёсць на што паглядзець.
 З першых дзён вайны сямёра  маладых мужчын з гэтай вёскі пайшлі абараняць нашу Радзіму. Сёння мы з гонарам успамінаем іх імёны: Ёда Павел Восіпавіч, Кавальчук Аляксандар Георгіевіч, Кучэйка Міхаіл Юр’евіч,  Высоцкі Міхаіл Міхайлавіч, Маладзіла Уладзімір Антонавіч, Кучэйка Міхаіл Вікенцьевіч, Дзянішчык Віктар Фадзеевіч, а Лаўрукевіч Іван Іванавіч быў партызанам. Кожнаму з іх вайна скалечыла жыццё, а Кучэйка Міхаіл Юр’евіч  атрымаў цяжкае раненне ў нагу і быў дэмабілізаваны дамоў без правай нагі.
Пасля вайны тут адкрылі школу. Дарэчы, некаторы час былы сувязны партызанскага атрада Лаўрукевіч Іван Іванавіч працаваў загадчыкам гэтай школы. Быў у Канюшанах і магазін, і кузня. Кавалём у кузні працаваў Лук’ян Іосіф.
У 1963 годзе тут было 70 двароў і пражывала каля 300 чалавек насельніцтва.  Сёння ж тут засталося толькі 40 хат, а пражывае  ў  вёсцы толькі 12 чалавек ( 10 бабуль і 2 дзядулі). 
Мы зварнуліся за дапамогай да жыхаркі гэтай вёскі Бартэль Таісы Іосіфаўны (кавалём быў яе бацька). Шмат цікавага мы пачулі пра людзей і асабліва пра мясціны , што знаходзіліся вакол вёскі Канюшаны. Вось паслухайце.
Ворыўнай  зямлі вакол  вёскі небагата, ёсць невялічкі лес, недалёка працякае рака Лебяда. І вось ўсё гэта дзялілі паміж сабой 4 паны. Двух яна не памятае, а вось пра пана Страліцкага і пана Сякліцкага Таісе Іосіфаўне шмат расказала яшчэ яе маці Алена Лявонцеўна. Як мы ўжо казалі, недалёка ад вёскі ёсць невялікі лясок. Грыбоў у ім было мала, а вось ягады чарніцы тут былі. Яго і падзялілі паміж сабой Страліцкі і Сякліцкі. На месцы, дзе стаяў маёнтак пана Страліцкага, зараз расце высокі ясень. А мясціну гэту сёння называюць Страліца.  Недалёка каля таго месца, дзе жыў пан Сякліцкі засталася толькі крыніца ды Грэбля. Грэблю насыпалі пасля таго, як не стала пана Сякліцкага. Каля лесу быў кавалак урадлівай зямлі. Гэты надзел зямлі называлі Маргі. За Маргі і завяліся паны. І ніхто з іх не хацеў уступаць. Але гэта было паўбяды. Бяда была ў тым, што ў паноў былі дзеці: у Страліцкага – дачка Соф’я, а ў Сякліцкага быў сын Сяргей. І калі гэтыя дзеці выраслі, то так здарылася, шта пакахалі адно аднаго. Бацькі былі супраць таго, каб маладыя людзі пажаніліся. Соф’я і Сяргей сустракаліся тайком у Канюшанскім лесе. 
Звярніце ўвагу на тое, што вось гэтая дарога вяла на Лятанку (так жыхары вёскі назвалі палянку ў лесе, дзе не раз бачылі Соф’ю і Сяргейку). Маладых бацькі разлучылі. Спачатку пан Страліцкі разам з сям’ёй выехаў кудысьці за мяжу, а пасля і Сям’і пана Сякліцкага не стала ў гэтых мясцінах. 
Толькі пазней людзі сталі заўважаць, што на Лятанцы выраслі два дрэўцы: дуб і сасна. Мы прадстаўляем вашай увазе гэты цуд прыроды.    Растуць гэтыя дрэўцы так, што дубок нібы абдымае за стан сасну. Згадзіцеся, паважаная вандроўнікі, не мала складзена легенд пра тое, што на месцы, дзе сустракаліся закаханыя, вырасталі дуб і сасна, або ясень і каліна, якія дажылі да нашага часу і з’яўляюцца сімвалам вялікага кахання. 
І ў заключэнне нашай вандроўкі мы прадстаўляем вашай увазе легенду “Дуб і сасна”.  

Дуб і сасна     (легенда)   Мой край беларускі, край росных лугоў,   Край песень, легенд і паданняў,   Жывучых крыніц і святых ручаёў,   Край продкаў маіх легендарных.     Ля вёскі, што ціха ўзбоч лесу стаіць,     Быў хорам  высокі і строгі.       Страліцкі з сям’ёй у тым хораме жыў,     Дачку - прыгажуню меў Соф’ю.   Казалі, што косы ў паненкі былі,   Бы промні у сонца, такія.   А вочы блакіт у нябёс узялі,   Усіх прыгажосцю дзівіла.     Суседам Страліцкага пан быў стары,     Якліцкім яго людзі звалі.     Рос  сын у яг о, нібы дуб малады,     Сяргейкам яго называлі.   Ішлі год за годам, Сяргейка падрос,   Каханнем яго стала Соф’я.   Баць кі завяліся за лішні пракос,   Ад продкаў ўжо так павялося.     За луг каля лесу ў іх сварка была,     Паны між сабой ваявалі.     А дзецям сваім перашкодай   былі,     І згоды на шлюб не давалі.  

Дуб і сасна

 (легенда)

Мой край беларускі, край росных лугоў,

Край песень, легенд і паданняў,

Жывучых крыніц і святых ручаёў,

Край продкаў маіх легендарных.

	Ля вёскі, што ціха ўзбоч лесу стаіць,

	Быў хорам  высокі і строгі.

	 Страліцкі з сям’ёй у тым хораме жыў,

	Дачку-прыгажуню меў Соф’ю.

Казалі, што косы ў паненкі былі,

Бы промні у сонца, такія.

А вочы блакіт у нябёс узялі,

Усіх прыгажосцю дзівіла.

	Суседам Страліцкага пан быў стары,

	Якліцкім яго людзі звалі.

	Рос  сын у яго, нібы дуб малады,

	Сяргейкам яго называлі.

Ішлі год за годам, Сяргейка падрос,

Каханнем яго стала Соф’я.

Бацькі завяліся за лішні пракос,

Ад продкаў ўжо так павялося.

	За луг каля лесу ў іх сварка была,

	Паны між сабой ваявалі.

	А дзецям сваім перашкодай былі,

	І згоды на шлюб не давалі.



Не раз той дарогай, што ў лес той вяла,

Тайком маладыя хадзілі.

Але над каханнем навісла хмара,

І іх назаўжды разлучылі.

	Стаў мужам для Соф’і багаты купец,

	Сяргейку жанілі з паненкай.

	Вось так наступіў іх каханню канец,

	Каханне іх стала легендай.

У лесе ж тым помнік з’явіўся жывы,

Хто бачыў яго, ўсе казалі,

Што дуб і сасна – сімвал тых маладых,

Што разам раслі і кахалі.

	Яшчэ людзі кажуць, што Соф’я – сасна,

	І стан такі ж тоненькі мае.

	А дуб – то Сяргейка галінкай сваёй,

	За стан той яе абдымае.

Шмат дзён праляцела з тых даўніх часоў,

А дрэвы стаяць тут і сёння.

Хто бачыў іх, ведае : гэта любоў

Дае дрэвам сілачку штодня.


